
ANNOTATION 
When determining the socio-economic significance of a new coronavirus infection, the main 

approach is to assess the social and economic damage of the disease, taking into account the cost of 
all treatment and diagnostic measures. In this research, when calculating economic indicators, values 
were chosen that include the costs of outpatient care, hospitalization, diagnostics and treatment. When 
calculating, the cost of each undertaken event was multiplied by the frequency of its implementation. 
As a result of the study, the economic efficiency of diagnostic and treatment measures for COVID-
19 in the studied patients aged 18 to 65 years was evaluated.  

YANGI KORONAVIRUS INFEKSIYASINING (COVID-19) IJTIMOIY-IQTISODIY 

JIHATLARINING TAHLILI 
ANNOTATSIYA 

Yangi koronavirus infeksiyasining ijtimoiy-iqtisodiy ahamiyatini aniqlashda barcha davolash 
va diagnostika tadbirlari xarajatlarini hisobga olgan holda kasallikning ijtimoiy va iqtisodiy zararini 
baholash asosiy yondashuv hisoblanadi. Ushbu ilmiy ishimizda iqtisodiy ko'rsatkichlarni hisoblashda 
ambulatoriya, kasalxonaga yotqizish, diagnostika va davolash xarajatlarini o'z ichiga olgan qiymatlar 
tanlangan. Hisoblashda har bir amalga oshirilgan tadbirning narxi uni amalga oshirish chastotasiga 
ko'paytirildi. Izlanishimiz natijasida 18 yoshdan 65 yoshgacha boʻlgan bemorlarda COVID-19 
diagnostikasi va davolash chora-tadbirlarining iqtisodiy samaradorligi baholandi. 

Kalit so’zlar: COVID-19, koronavirus infeksiyasi, profilaktik chora-tadbirlar, 

АНАЛИЗ СОЦИАЛЬНО-ЭКОНОМИЧЕСКИХ АСПЕКТОВ НОВОЙ 
КОРОНАВИРУСНОЙ ИНФЕКЦИИ (COVID-19) 

АННОТАЦИЯ 
При определении социально-экономической значимости новой коронавирусной 

инфекции, основным подходом является оценка социального и экономического ущерба 
болезни с учетом стоимости всех лечебно-диагностических мероприятий. В данной работе при 
расчете экономических показателей, были выбраны величины включающие расходы на 
амбулаторно-поликлиническое обслуживание, госпитализацию, диагностику и лечение. При 
расчетах перемножали стоимость каждого предпринятого мероприятия на кратность его 
проведения. В результате проведенного исследования оценена эконмическая эффективность 
лечебно-диагностических мероприятий при COVID-19 у исследованных нами больных в 
возрасте от 18 до 65 лет. 

Ключевая слова: COVID-19, корогнавирусный инфекции, мероприятий против 
эпидемии, эпидемиология. 

 
Замонавий шароитда, янги коронавирус инфекциясининг (COVID-19) юқори 

ижтимоий, эпидемиологик ва иқтисодий аҳамияти, унинг бугунги кундаги мақомини, бутун 
дунё аҳолиси каби, бизнинг республикамиз аҳолисининг саломатлик ва санитар-
эпидемиологик кўрсаткичларининг энг муҳим мезони сифатида белгилаб берди [1, 3, 4, 5, 6]. 

COVID-19 нинг ижтимоий-иқтисодий аҳамиятини аниқлашда, энг муҳим масалалардан 
бири ушбу касалликдан етказиладиган ижтимоий-иқтисодий зарарни касалликка қарши 
курашга йўналтирилган чора-тадбирларнинг иқтисодий қийматини эътиборга олган холда 
баҳолаш ҳисобланади. 

Таъкидлаш жоизки, янги коронавирус инфекциясининг эпидемиологик ва ижтимоий-
иқтисодий аҳамияти, эпидемик жараённинг ривожланиши ва унга таъсир кўрсатувчи сабаб ва 
шароитларни аниқлаш заруратини белгилаб беради.  

Тадқиқот материаллари ва усуллари. Таҳлил этилган давр мобайнида (2020 йилнинг 
март ойидан-2021 йилнинг декабр ойигача) Тошкент шаҳри ва Тошкент вилояти аҳолиси 
орасида янги коронавирус инфекцияси - COVID-19 бўйича Республика, шаҳар ва вилоят 
санитария-эпидемиология осойишталиги ва жамоат саломатлиги марказидан олинган 
маълумотлар ретроспектив ва оператив эпидемиологик таҳлил қилинди. Ушбу ҳудудларда 
COVID-19 инфекциясига чалинган беморларнинг касалланиш динамикаси, ёши, жинси, 
ижтимоий таркиби, касалликнинг юқиш йўллари ва юқиш омиллари ўрганилди. 

Эпидемиологик таҳлил натижаларининг муҳокамаси ва эпидемияга қарши чора-
тадбирларни такомиллаштириш бўйича тавсияларни ишлаб чиқишда, ЖССТ тавсиялари ва 
тадқиқот йилларида илмий изланишлар олиб борган ҳорижий ва ватандош мутаҳассисларнинг 
нашр этилган материалларидан фойдаланилди. 

Олинган натижалар муҳокамаси. COVID-19нинг ижтимоий-иқтисодий аҳамиятини 
белгилашда асосий масалалар, касалликка қарши кураш чораларига сарфланган иқтисодий 
маблағ кўламини эътиборга олган ҳолда, ушбу касалликдан кўриладиган ижтимоий ва 
иқтисодий зарарни баҳолаш ҳисобланади.  

Коронавирус билан зарарланишнинг  иқтисодий асоратларини баҳолашда, бошқа 
юқумли касалликлар каби, аввалам бор тиббий ёрдамга (даволаш-диагностика чора-
тадбирлари) сарфланган “тўғридан-тўғри ҳаражатлар”, шунингдек, беморларнинг вақтинча 
меҳнатга лаёқатсизлиги билан боғлиқ (ижтимоий суғурта тўловлари, миллий даромад 
ҳаражатлари ва бошқ.) ва бевақт ўлим билан боғлиқ иқтисодий йўқотишлар эътиборга 
олиниши керак.  

Иқтисодий кўрсаткичларни ҳисоблашда, беморларга амбулатор-поликлиника хизмати, 
касалхонага ётқизиш, ташхисот ва даволашга сарфланган ҳаражатлар кўрсаткичлари танлаб 
олинди. Юқорида келтирилган иқтисодий кўрсаткичлар И.Л.Шаханина (1997) методикаси 
бўйича баҳоланди.  



БИОМЕДИЦИНА ВА АМАЛИЁТ ЖУРНАЛИ  |  ЖУРНАЛ БИОМЕДИЦИНЫ И ПРАКТИКИ  |  JOURNAL OF BIOMEDICINE AND PRACTICE                                                      №5 | 2022  

482 
 

Ушбу ёндашувни асосий услубий мезони барча иқтисодий катталикларини якка асосга, 
яъни 1 касалланиш ҳолатига нисбатан олиш ҳисобланди. Ҳисоблаш вақтида ҳар бир 
ўтказилган тиббий чора-тадбирларнинг қийматини уларнинг ўтказилиш сонига 
кўпайтирилган ҳолда олиб борилди. 

Умумий кўришда у диагностик, даволаш чораларига сарфланган маблағнинг иқтисодий 
қиймати ва касалланиш ҳамда ўлимдан ҳолатларидан олди олинган иқтисодий зарар орасидаги 
ўзаро мутаносиблиги билан белгиланади ва қуйидаги формула бўйича ҳисобланади. 

Ээ = Пуз – Пус 
________________ 

Эм 
  Бу ерда: Ээ – таҳлил этилаётган чора-тадбирларнинг иқтисодий самарадорлиги; 
  Пуз – касалланишдан олди олинган зарарнинг қиймати; 
  Пус – ўлимдан олди олинган зарар қиймати; 

Эм – ташҳисот ва даволаш чора-тадбирлари учун  иқтисодий сарф-ҳаражатлар. 
Келтирилган услубий ёндашувларни қўллаган ҳолда биз, COVID-19 билан касалланган 

18 ёшдан 84 ёшгача бўлган беморларга ўтказилган даволаш-ташхисот чора-тадбирларининг 
иқтисодий самарадарлигини баҳолашга ҳаракат қилдик.  

Тиббий хизматлар, ташхисий текширув усуллари (ПЗР, ИФА ва бошқ.), даволаш 
препаратларини нархи бўйича маълумотлар шаҳар амбулатория-поликлиника ва стационар 
ёрдами стандартлари ва Тошкент шаҳар дорихоналарининг прейскурантларидан олинди. 

COVID-19 нинг ўртача оғир клиник шакли билан оғриган ўртача бир (18 ёшдан 65 
ёшгача) беморнинг касалхонада даволаниш муддати – 14 кунни ташкил этади. Даволаниш 
жараёнида диагностик текширувлар (ПЗР, ИФА и бошқ.. иммунологик текширувлар) кенг 
қўлланилган. Бундан ташқари, 18 ёшдан 84 ёшгача бўлган (n = 4104) беморларнинг касаллик 
тариҳи таҳлил қилинганда, уларни даволашда қўлланилган дори-дармонлар турлари (спектри) 
ҳам ўрганилди.  

COVID-19 билан касалланишнинг ҳар бир ўртача ҳолатига нисбатан даволаш ва тиббий 
муолажаларга сарфланган иқтисодий ҳаражатлар қуйидаги жадвалда келтирилган (жадвал 1.).  

жадвал 1. 
COVID-19 беморини ўртача комплекс даволашда иқтисодий сарф- ҳаражатлар схемаси 

(касалхонада даволаниш муддати 14 кун). 
 

№ Дори-дармонли даволаш Ўтказиш 
давомийлиг

и 

Иқтисодий 
қиймати ( 

сўмда) 
1 Антибиотиклар - Sol. Цефипим 1.0 г 2 марта т/о 35000 
2 Замбуруғга қарши – Cap.Fluconazole 150 мg кап 

х 1 в/в.  
Хар 3 кунда 

1 марта 
5000 

3 Ангиопротекторлар – Sol Acidum ascorbinicu 5% 
10,0              

2 марта т/о 4000 

4 Яллиғланишга қарши Sol: Dexamethasoni 0.4%-
2.0ml  1.0 мл  

1 марта т/о 9900 

5 Антикоагулянтлар – Tab Rivakxabon 20mg  1 марта 235000 
6 Антиагрегантлар – Tad Kardiomagnili 75 мг  1марта 47000 
7 Енгил сувсизланиш учун – Verospironi 50 мг  1 марта 43000 
8 Гастропротекторлар – Cap Omeprazoli 20 мг  2 марта 5900 
9 Антигестаминлар -Sol.Suprastin 1 ml м/о  1марта 23800 
10 Гепатопротекторлар -Sol.Lesfal 5 ml  т/о 75000 
11 Ривароксабан 10 мг – 1табх1раз  №1 ой. 160000 
12 Кардиомагнил 75 мг – 1 табх  1марта - 

давомий 
45000 

13 Омега – 3 - 1 капсуле  1 марта - 
кечқурун № 

3 ой. 

190000 

15 Цинк 100 мг  
 

1 марта № 
10 кун. 

12500 

16  кардиолог, эндокринолог, пульмонолог, 
участка терапевтининг назорати. 
 

  

 кардиолог  62000 
 терапевт  66000 
 пульмонолог  73000 
 эндокринолог  65000 
17 Бурун катетер  4000 
18 Шприцлар, системалар, пахта, спирт ва бошқ.  43600 
 Жами:   1 204 700 

   
Келтирилган маълумотларга кўра, даволашнинг ҳар бир босқичида симптоматик даво 

воситалари (патогенетик, симптоматик, иммунномодуляторлар), ҳамда кенг спектрдаги 
антибиотиклар кенг қўлланилган. Шу боис таҳлил давомида ўртача бир касалланиш ҳолатида 
қўлланиладиган даволаш дори-дармонларининг иқтисодий қиймати ҳисобланди. 

Ҳисоб натижаларига кўра, COVID-19 нинг ўртача оғирликдаги клиник шакли билан 
оғриган беморга юқумли касалхонада 14 кун давомида қўлланилган терапевтик даволаш 2021 
йилнинг нарх-наволарига кўра 16 865 800 сўмни ташкил этди. Ҳисоб натижаларига кўра, 
COVID-19 билан касалланган 1 беморга, госпитализациянинг иқтисодий таркибига кирувчи: 
медикаментоз терапияга сарфланган ҳаражатлардан ташқари, лаборатор таҳлиллар, ИВЛ нинг 
қўлланилиши, койко-жой, беморни овқатланиши, шунингдек шифокор-
инфекционистларнинг, тиббиёт хамшираларининг ўртача иш ҳақи, койко-кун давомийлиги ва 
бошқ.) ларни ҳисобга олувчи тиббий хизматига сарфланган ҳаражатлар қиймати 32 млн дан 
64 млн сумгача ташкил этган. Таҳлил натижаларига кўра барча (n=4104) беморларни даволаш 
(ИВЛ қўлланилган ва қўлланилмаган ҳолларда) ва ташхисот учун 131 328 000 сўм сарфланган.  
  

Келтирилган иқтисодий сарф-ҳаражатлар ҳисоби, соғлиқни сақлаш амалиётида 
коронавирус билан зарарланган беморларга қўлланилган даволаш-ташхисий чора-
тадбирларнинг иқтисодий самарадорлигини объектив баҳолашда, хамда уларга 
сарфланадиган ҳаражатларни режалаштиришда ёрдам беради.  

